KONTROLLI I KUSHTETUTSHMERISE SE LIGJEVE

MODELI SHQIPTAR

Hyrje

Prej 220 vitesh tashmé, demokracité e vjetra dhe té reja kané pérgafuar idené e kontrollit gjygésor
té kushtetutshmérisé sé ligjeve. Sic e dini, ideja e kontrollit gjygésor mbi kushtetutshmériné e
ligjeve e ka gjenezén né vendimin e famshém té Gjykatés sé Larté t&¢ SHBA Marbury vs. Madison.
Né themel té asaj zbulese géndronte vetédija se kontrolli nga gjykatat nése njé ligj i kontestuar
éshté ose jo né pajtim me Kushtetutén éshté mé se i natyrshém nése besojmé se Kushtetuta éshté
akti mé larté né rendin juridik té njé vendi.

Kontributi i dyté mé i madh né artikulimin e idesé sé lartpérmendur erdhi pothuaj 120 vjet mé
voné kur Hans Kelsen skicoi prototipin e njé gjykate kushtetuese evropiane né vitin e largét 1920.
Qysh nga ajo kohé sistemet juridike té vendeve demokratike jané pérpjekur té gjejné njé ményré
praktike pér té garantuar supremaciné e Kushtetutés né ményré gé rendi juridik té jeté funksional
dhe garantues pér té drejtat e njeriut. Sepse théné ndryshe, té pranosh gé Kushtetuta éshté supreme,
por té mos parashikosh njé ményré praktike pér té garantuar supremaciné e saj, &shté si ta Iésh

punén pérgjysmeé.

Duke e zbritur tani diskutimin né nivelin e zgjidhjeve institucionale pér garantimin e kontrollit,
duhet théné se edhe nése pranohet supremacia e Kushtetutés dhe nevoja gé dikush apo dicka té
verifikojé nése ligjet e miratuara nga ligjvénésit jané ose jo né pérputhje me Kushtetutén, nuk
éshté e théné qé té jené gjyqtarét rojtarét e Kushtetutés. A nuk do té ishte mé e natyrshme gé veté
ligjbérési ta mbajé parasysh Kushtetutén né procesin e miratimit té ligjeve? Né fakt demokraci té
shkélgyera si Franca dhe Holanda, té paktén deri né vitin 2008, duket se i kané pérkitur pikérisht

késaj ményre té menduari.

Ndérsa né rrafshin procedural dilemat/zgjedhjet mund té pérmblidhen si mé poshté: (i) kontroll
abstrakt pérkundrejt kontroll konkret; (ii) kontroll ex ante pérkundrejt kontroll ex post; dhe (iii)

sistem i centralizuar kontrolli pérkundrejt sistem i decentralizuar kontrolli.



Né cilat nga kéto kategori klasifikohet modeli shqgiptar i kontrollit t& kushtetutshmérisé sé ligjeve?

Pérpara se t’i jap pérgjigje té drejtpérdrejté pyetjes gé ngrita mé lejoni njé retrospektivé té shkurtér
né historikun e institutit té kontrollit té kushtetutshmérisé sé ligjeve né Shqipéri. Né Shqipéri nuk
ka pasur njé debat té miréfillté doktrinar lidhur me nevojén e kontrollit té kushtetutshmérisé sé
ligjeve. Pas eksperiencés traumatike nén komunizém Shqipéria e pranoi idené pothuaj si njé
dogmé bazuar né rezultatet e dukshme gé ajo (ideja) kishte dhéné né vendet demokratike. Ky
pohim (gé nuk ka pasur debat doktrinar) vlen edhe pér zgjidhjen e madhe institucionale gé iu dha

késaj céshtjeje. E kam fjalén pér zgjidhjen qé kontrolli t’i besohej njé gjykate té posacme.

Kéto zgjidhje themelore u béné né Shqipéri me Kushtetutén tranzitore té vitit 1992. Pér rrjedhojé,
qysh prej vitit 1992 Shqipéria ka njé Gjykaté Kushtetuese. Qysh prej vitit 1992 Gjykata
Kushtetuese e Shqipérisé ka ushtruar, midis té tjerash, edhe kompetencén e kontrollit té

kushtetutshmérisé sé ligjeve té miratuara nga parlamenti.

Kushtetuta aktuale, e miratuar me referendum né vitin 1998 i konfirmoi zgjedhjet themelore té
Kushtetutés tranzitore lidhur me kontrollin e kushtetutshmérisé sé ligjeve. Ndryshe nga Kushtetuta
tranzitore e vitit 1992, Kushtetuta aktuale e miratuar né vitin 1998 u parapri nga njé debat serioz
doktrinar dhe politik lidhur me ményrén e organizimit té kontrollit t& kushtetutshmérisé sé ligjeve
né Shqipéri. Asokohe, opsionet né tryezén e negociatave ishin nése Shqipéria do t’i géndronte
modelit t€ kontrollit t€ centralizuar, té pérgendruar rreth Gjykatés Kushtetuese, apo do té
adoptonte modelin e kontrollit té decentralizuar ku té gjitha gjykatat, né kontekstin e zgjidhjes sé

konflikteve konkrete, do té merrnin rol né kontrollin e kushtetutshmérisé sé ligjeve.

Sa i takon asimilimit socio politik té késaj ideje - té idesé gé njé Gjykaté mund té kontrollojé
kushtetutshmériné e njé ligji té miratuar nga parlamenti - nga shogéria e gjeré dhe institucionet
politike né kéto 30 vite nga prezantimi i kontrollit gjygésor té kushtetutshmérisé sé ligjeve,
vlerésimi im personal éshté qé sot né Shqipéri ky rol i Gjykatés konsiderohet “normal” dhe “i
pranueshém”. Do kisha dashur té pérdorja fjalén “i natyrshém” por druaj se nuk do té kisha béré

pérshkrimin e sakté.

Pér sa mé sipér, modeli shqiptar i kontrollit t¢ kushtetutshmérisé sé ligjeve i pérket gartésisht
modelit Kelsenian né bazé té té cilit géndron mantra se kontrolli kushtetues i ushtruar nga njé

gjykaté e posacme éshté mjeti mé efikas pér té garantuar né praktiké supremaciné e Kushtetutés.



Né kéto 30 vite eksperiencé pakkush né Shqipéri e vé né dyshim se kontrolli i kushtetutshmérisé
sé ligjeve nga Gjykata Kushtetuese ka qgené njé instrument jetik pér konsolidimin e
konstitucionalizmit né vendin toné (jo vetém né kuptimin juridik gé éshté supremacia normative

e Kushtetutés por edhe né njé kuptim mé té gjeré socio — politik).

Kontrolli Abstrakt i Kushtetutshmérisé sé Ligjeve

Gjykata kushtetuese shqiptare kombinon elementé té kontrollit abstrakt me kontrollin konkret té
kushtetutshmérisé sé ligjeve. Késhtu nga njéra ané éshté i mundur kontrolli abstrakt mbi
papajtueshmériné hipotetike té ligjit me Kushtetutén pa gené nevoja e njé konflikti konkret
kushtetues. Sipas Kushtetutés shqiptare, té drejtén pér té kérkuar kontroll abstrakt té
kushtetutshmérisé sé ligjeve nga Gjykata Kushtetuese e kané vetém njé kategori subjektesh té cila
quhen subjekte té pakushtézuara. Né listén e subjekteve té pakushtézuara Kushtetuta pérfshin: (i)
Presidentin e Republikés; (ii) Kryeministrin; (iii) njé té pestén e deputetéve; dhe (iv) Avokatin e

Popullit (ombudspersonin shqiptar).

Né jurisprudencén e saj Gjykata ka sgaruar se subjektet e pakushtézuara kané té drejté té véné né
Iévizje kontrollin nga Gjykata Kushtetuese pér arsye té njé interesi publik, pa u kushtézuar me njé
interes subjektiv konkret. Gjykata Kushtetuese ka theksuar se interesi i kétyre funksionaréve
publiké pér té mbrojtur sistemin normativ dhe parimet shtet-formuese, si konstitucionalizmi, shteti
i sé drejtés, demokracia, dinjiteti njerézor, barazia sociale etj., t€ shpalosura né Kushtetuté, nuk

mund té kushtézohet né asnjé rast.

Njé kategori tjetér aktesh, té cilat i nénshtrohen kontrollit t& kushtetutshmérisé nga ana e Gjykatés
Kushtetuese jané edhe té ashtuquajturat akte normative me fuginé e ligjit té cilat miratohen nga
Késhilli i Ministrave né kushtet e Nevojés dhe Urgjencés, dhe konvertohen mé voné né ligj nga
parlamenti. Po ashtu, kontrolli kushtetues shtrihet edhe mbi ligjin gé¢ miraton Kuvendi pér té

konvertuar aktin normativ né ligj formal.

Né jurisprudencén e saj Gjykata ka gartésuar se objekt i kontrollit té kushtetutshmérisé éshté edhe
raporti ligjeve té thjeshta me ligjet e pérforcuara. Kushtetuta ka vecguar disa ligje si p.sh. kodet,
ligjet organike etj. pér té cilat kérkon njé shumicé té cilésuar pér miratimin e tyre nga parlamenti.
Né lidhje me kété céshtje Gjykata ka theksuar se fakti gé Kushtetuta rregullon drejtpérdrejt
ményrén e miratimit t& ligjeve organike, u jep atyre (ligjeve organike) fuqi t€ vecanté juridike né

krahasim me ligjet e zakonshme. Pér kété arsye, né hierarking e akteve, ata renditen pas



Kushtetutés dhe para ligjeve té zakonshme té Kuvendit. Sipas jurisprudencés kushtetuese raporti
midis ligjeve té pérforcuara dhe atyre té zakonshme duhet té shihet nga dy kéndvéshtrime: (i) si
marrédhénie midis burimeve té sé drejtés, té¢ vendosura né nivele t&¢ ndryshme né hierarkiné e
normave - ligjet gé miratohen me shumicé té cilésuar géndrojné mé lart se ato té miratuara me
shumicé té thjeshté; ose (ii) si njé marrédhénie e bazuar mbi parimin e shpérndarjes sé
kompetencés legjislative. Kéto arsyetime té Gjykatés kané konsoliduar géndrimin e saj se rendi
juridik nuk pérbéhet nga norma juridike té barasvlershme apo me t& njéjtén fuqi juridike,
pérkundrazi ai éshté njé sistem i shkallézuar, ku normat e sé drejtés renditen né bazé té fuqisé
juridike gé kané. Ligjet e zakonshme duhet té nxirren jo vetém né bazé dhe pér zbatim té
Kushtetutés, por duhet treguar kujdes i vecanté gé ata t&¢ mos prekin rregullimet gé pérfshihen

natyrshém né sferén ekskluzive té ligjeve organike.

Né njé rrafsh mé pérmbajtésor Gjykata ka theksuar né ményré té vazhdueshme se kontrolli i
pajtueshmérisé sé ligjeve me Kushtetutén nuk shtrinet mbi ményrén e té kuptuarit, e té zbatuarit
té ligjit dne harmonizimit ndérmjet dispozitave té tij me ligje té tjera, pasi kéto jané ¢éshtje qé i

pérkasin kontrollit nga juridiksioni i zakonshém.

Krahas sa mé sipér, me géllim realizimin e kontrollit t&¢ kushtetutshmérisé té dispozités ligjore té
kundérshtuar, Gjykata Kushtetuese pérfshin né analizén e saj edhe qartésing, rrjedhshméring,
koherencén dhe mungesén e kontradiksionit logjik ndérmjet dispozitave ligjore. Sipas Gjykatés
ekzistenca e pagartésisé, e pasaktésisé, e kontradiksionit logjik ose e pazbatueshmérisé té normave
ligjore shérben si argument i mjaftueshém pér ti konsideruar ato si té papajtueshme me
Kushtetutén. Gjykata ka theksuar se njé rregullim i pasakté i normés ligjore gé i 1€ shteg zbatuesit
t‘i japé asaj kuptime té ndryshme dhe gé sjell pasoja, nuk shkon né pérputhje me géllimin,

stabilitetin, besueshmériné dhe efektivitetin gé synon veté norma.

Sé fundi, duhet sgaruar se edhe ligjet me te cilat parlamenti ratifikon marréveshjet ndérkombétare
(ndonése tipikisht ato nuk kané pérmbajtje) i nénshtrohen verifikimit té kushtetutshmérisé nga ana

e Gjykatés kushtetuese sa i takon procedurave té miratimit té tyre.

Kontrolli konkret i kushtetutshmérisé sé ligjeve bazuar né kérkesat e individéve

Kushtetuta e Shqipérisé ua njeh edhe individéve té drejtén pér té ngritur pretendime pér

antikushtetutshmériné e ligjeve pérpara Gjykatés Kushtetuesel. Vetém se né kété rast kontrolli gé

!Neni 131, pika 1, shkronja “f’; Neni 134, pika 1, shkronja “I”” dhe pika 2 t& Kushtetutés.

ushtrohet nga Gjykata nuk éshté abstrakt por i referohet shkeljes konkrete té njé té drejte
kushtetuese té individit gé rrjedh nga zbatimi i ligjit té kontestuar. E drejta e individéve pér té

kérkuar shfugizimin e ligjeve éshté detajuar né ligjin Pér Gjykatén Kushtetuese.

Ligji pér Gjykatén Kushtetuese dhe jurisprudenca e késaj té fundit ndér vite kané sqaruar tashmé
se kur objekt i ankimit kushtetues individual éshté njé ligj, kérkuesi legjitimohet nése plotésohen
bashkeérisht kéto kritere: (i) kérkuesi provon se éshté bartés i sé drejtés kushtetuese té pretenduar
té cenuar (ratione personae); (ii) kérkuesi ka shteruar mjetet juridike efektive pér mbrojtjen e sé
drejtés kushtetuese té pretenduar té cenuar ose provon se akti i kundérshtuar éshté drejtpérdrejt i
zbatueshém; (iii) kérkuesi ka paragitur ankim jo mé voné se 4 muaj nga konstatimi i cenimit
(ratione temporis); dhe (iv) kérkuesi provon interesin né lidhje me ¢éshtjen, pra cenimin e
drejtpérdrejté dhe real té sé drejtés kushtetuese (ratione materia).

Pér sa i pérket Kkriterit té shterimit té mjeteve juridike efektive, duke gené se si rregull, ligji zbatohet
pérmes akteve té organeve publike ose vendimeve gjyqgésore, tipikisht, kérkesat e individéve qé
kérkojné konstatimin e papajtueshmérisé sé njé ligji me Kushtetutén jané té kombinuara me
kérkesat edhe pér shfugizimin e kétyre akteve publike ose vendimeve gjygésore (ndonése ka pasur
raste kur éshté kérkuar drejtpérdrejt shfugizimi i normés ligjore). Prandaj individi duhet, sé pari,
t'i kundérshtojé ato para gjykatave kompetente, duke shteruar té gjitha mjetet juridike gé
parashikon sistemi yné juridik. Kjo ka réndési edhe pér té provuar se kérkuesi éshté prekur

personalisht, drejtpérdrejt dhe realisht.

Megjithaté, ligji ka parashikuar edhe rastet kur pérmbushja e kétij kriteri éshté e pamundur
(legjislacioni nuk parashikon mjete juridike ose ato jané joefektive). Megenése mjeti juridik mund
té jeté i ndryshém, né varési té llojit té ankimit, efektiviteti i tij vlerésohet jo thjesht nga fakti gé

éshté parashikuar me ligj, por edhe nga zbatueshméria e tij.

Tipikisht né raste té tilla Gjykata priret té shqyrtojé né fillim bazueshmériné e pretendimeve pér
antikushtetutshmériné e vendimit té organit publik ose té gjykatés. Vetém né rast se Gjykata
konstaton se nuk ka shkelje né ményrén sesi organi publik ose gjykata kané interpretuar dhe
zbatuar ligjin e kontestuar, i hapet rruga shqyrtimit té pretendimeve pér antikushtetutshmériné e
ligjit. Né rast se né pérfundim té shqyrtimit Gjykata arrin né pérfundimin se ligji é&shté

antikushtetues ajo shfugizon si vendimin e gjykatés apo té organit publik ashtu edhe ligjin.



Kontrolli konkret i kushtetutshmérisé sé ligjeve bazuar né kérkesat e organizatave

Kushtetuta ua njeh té drejtén pér té ngritur pretendime pér antikushtetutshmériné e ligjeve pérpara
Gjykatés Kushtetuese edhe grupimeve té strukturuara té individéve (organizatave). Pér
legjitimimin e organizatave, si subjekte gé e véné né lévizje, Gjykata ka tashmé njé jurisprudencé
té konsoliduar, sipas sé cilés, ato legjitimohen pér t’iu drejtuar Gjykatés pér pajtueshmériné e
normés me Kushtetutén vetém nése argumentojné “interesin e tyre” n€ njé “¢éshtje t&€ veganté”.
Gjykata ka theksuar se ky interes duhet té jeté i sigurt, i drejtpérdrejté dhe vetjak. Ky interes
konsiston tek e drejta e shkelur, te démi real ose potencial dhe jo te premisat teorike pér

antikushtetutshmériné e normés gé ka sjellé kété cenim té interesit.

Gjykata ka theksuar se né ¢éshtje té kontrollit kushtetues té normés organizata duhet té provojé se
né cfaré ményre ajo mund té preket né njé aspekt té veprimtarisé sé saj, pra duhet té provojé lidhjen
e drejtpérdrejté dhe té individualizuar qé ekziston midis veprimtarisé dhe normés qé kundérshton.
Vetém fakti se akti i kundérshtuar mund té keté ose ka pasur njé efekt ¢farédo pér organizatén,
nuk éshté i mjaftueshém pér té pércaktuar nése ajo legjitimohet né paragitjen e kérkesés, por éshté
e nevojshme té provohet se dispozita e kundérshtuar rregullon marrédhénie gé pérfshihen né

géllimin e veprimtarisé sé saj, sipas pércaktimeve té béra né statutin e organizatés.

Po késhtu, sipas Gjykatés, vlerésimi nése njé subjekt i kushtézuar ka ose jo mjaftueshém interes
pér vénien né lévizje té saj pér kontrollin e kushtetutshmérisé sé normés, béhet rast pas rasti, né

varési té rrethanave té ¢do ¢éshtjeje té vecanté.

Né pérgjithési Gjykata éshté prirur qé té mos legjitimojé organizatat ratione personae pér té drejta
substanciale si p.sh. e drejta e pronés, jeta private, liria e shprehjes etj. sepse kéto té drejta tipikisht

ushtohen né ményré individuale (jo kolektive).

Kontrolli konkret i kushtetutshmérisé sé ligjeve bazuar né referimet nga gjykatat e

zakonshme

Modeli shqgiptar i kontrollit té kushtetutshmérisé sé ligjeve mundéson vlerésimin e
kushtetutshmérisé sé ligjeve edhe nga gjykatat e zakonshme né kontekstin e mosmarréveshjeve

gjygésore konkrete gé shtrohen pér zgjidhje pérpara tyre. Arsyeja gqé géndron né themel té késaj



zgjidhjeje, si¢ rezulton nga travaux preparatoires té Kushtetutés sé 1998, éshté se né kété ményré

“shtohen forcat dhe burimet” né funksion té kauzés sé konstitucionalizmit.

Kushtetuta (Neni 145, pika 2) dhe Ligji Pér Gjykatén Kushtetuese (neni 68) parashikojné se
Gjykata Kushtetuese mund té vihet né lévizje me kérkesé té gjykatave té juridiksionit té
zakonshém, kur gjyqtarét gjaté gjykimit gmojné se ligjet té cilat duhet té zbatohen né zgjidhjen e
mosmarréveshjeve konkrete bien né kundérshtim me Kushtetutén. Né kété rast ata nuk i zbatojné
ato ligje, por pezullojné gjykimin dhe ia dérgojné céshtjen Gjykatés Kushtetuese. Vendimi
pérfundimtar i mbetet gjithmoné Gjykatés Kushtetuese dhe né kété kuptim sistemi yné i drejtésisé

kushtetuese éshté i gendérzuar.

Ky institut i sé drejtés shqiptare quhet kontrolli incidental i kushtetutshmérisé sé normés ligjore.
Natyrisht gé kontrolli incidental nuk mund té jeté rutinor. Kjo do té binte ndesh, nga njéra ané,
me parimin e prezumimit té kushtetutshmérisé sé ligjeve dhe, nga ana tjetér, do té béhej shkas pér
zvarritjen e proceseve gjygésore. Prandaj Gjykata e ka konsideruar kontrollin incidental té njé
norme ligjore si njé instrument fundor gé duhet pérdorur me kujdes nga gjykatat e juridiksionit té
zakonshém. Pér kété arsye, Gjykata Kushtetuese ka zhvilluar kritere ekzigjente dhe kumulative

pér legjitimimin e gjykatés qé referon ¢éshtjen né Gjykatén Kushtetuese si mé poshté:

Sé pari, gjykata referuese duhet té keté identifikuar garté dispozitén gé e vleréson se éshté
antikushtetuese. Gjykata referuese duhet té tregojé qarté se pikérisht kjo dispozité duhet té
zbatohet pér gjykimin e mosmarréveshjes konkrete qé shtrohet pér zgjidhje para saj. Gjyqtari
duhet té keté krijuar bindjen se gjykimi i mosmarréveshjes nuk mund té pérfundojé pa u zgjidhur
mé paré dyshimi pér antikushtetutshmériné e dispozités nga Gjykata Kushtetuese. Me fjalé té tjera
gjykata referuese duhet té arsyetojé efektin e drejtpérdrejté gé ka dispozita qé dyshohet si
antikushtetuese pér gjykimin prané saj, duke individualizuar se pikérisht ajo dispozité zbatohet
dhe zgjidh mosmarréveshjen konkrete. Dispozita e kundérshtuar duhet té keté lidhje me gjykimin
né gjykatén referuese né até masé sa qé ai (gjykimi) nuk mund té pérfundojé né ményré té pavarur

pa u shgyrtuar nga Gjykata Kushtetuese kushtetutshmeéria e dispozités ligjore;

Sé dyti, gjykata referuese duhet té keté parashtruar arsye bindése pér antikushtetutshmériné e ligjit,
duke referuar garté né normat ose parimet konkrete té Kushtetutés qé, sipas saj (gjykatés
referuese), jané shkelur pér t’i dhéné késhtu mundési Gjykatés Kushtetuese té vlerésojé nése

zgjidhjet ligjore té zbatuara shkelin normat dhe vlerat kushtetuese.



Sé treti, gjykata referuese duhet té tregojé se i ka béré té gjitha pérpjekjet pér té interpretuar
dispozitén ligjore né pérputhje me Kushtetutén dhe vetém nése vleréson se té gjitha interpretimet
e mundshme bien né kundérshtim me té (Kushtetutén), atéheré duhet t’i drejtohet Gjykatés

Kushtetuese duke kérkuar kontrollin e kushtetutshmérisé sé normés ligjore té identifikuar.

Duke filluar nga viti 1998 Gjykata Kushtetuese ka marré vendime pérfundimtare mbi
kushtetutshmériné e ligjeve bazuar né referimet e gjykatave té zakonshme né 69 raste duke
zhvilluar késhtu njé jurisprudencé té respektueshme dhe duke aktivizuar sistemin e gjykatave té

zakonshme né pérpjekjen e pérbashkét pér forcimin e shtetit té sé drejtés.
Kontrolli i kushtetutshmérisé sé amendamenteve kushtetuese -

Kushtetuta e vitit 1998, e miratuar me referendum popullor, nuk rregullonte né ményré té shprehur
nése Gjykata Kushtetuese mund té kontrollonte kushtetutshmériné e amendamenteve té
propozuara kushtetuese. Deri né vitin 2016 kur Shqipéria béri njé reformé té thellé kushtetuese té
miratuar nga parlamenti né ményré unanime, Kushtetuta ishte amenduar 5 heré. Disa nga
amendamentet (ndryshe nga ato té vitit 2016 gé ishin unanime) u kontestuan ashpér nga segmente
té politikés dhe shogérisé civile. Né até kontekst né Shqipéri u zhvillua njé debat doktrinar lidhur
me kété céshtje. Veté Gjykata nuk pati rast té zhvillonte jurisprudencé lidhur me mundésiné e
kontrollit abstrakt nga Gjykata Kushtetuese té kushtetutshmérisé s¢ amendamenteve kushtetuese.
Né kéto kushte nuk ishin té pakté shkollarét té cilét besonin se Gjykata duhej ta merrte veté kété
kompetencé pérmes jurisprudencés. Ky dukej si njé géndrim i arsyeshém agq mé tepér né rastet kur
amendamentet nuk shtroheshin pér ratifikim popullor, por miratoheshin me minimumin e

mbéshtetjes né parlament.

Amendamentet e vitit 2016 e mbyllén pérfundimisht kété debat teksa sanksionuan se Gjykata
Kushtetuese mund té kontrollojé kushtetutshmériné e amendamenteve kushtetuese vetém sa i

takon respektimit té procedurés sé parashikuar nga Kushtetuta pér amendimin e saj.

Kompetenca e pastér interpretuese e Gjykatés Kushtetuese

Teksa diskutojmé prerogativén e gjykatave kushtetuese pér té gjykuar rreth dyshimeve mbi
papajtueshmériné e ligjeve me Kushtetutén, natyrshém hapet njé parantezé. Kjo parantezé ka té
béjé me prerogativén tjetér té Gjykatés pér té béré interpretimin pérfundimtar té Kushtetutés né



mungesé té njé konflikti specifik kushtetues apo té njé dyshimi pér antikushtetutshmériné e njé

ligji.

Mendoj se kétu éshté vendi pér té béré njé sgarim té réndésishém. Natyrisht askush nuk e vé né
dyshim prerogativén e njé gjykate kushtetuese pér té béré interpretimin pérfundimtar té
Kushtetutés. Edhe né regjimet hibride ku institucionet demokratike jané mé shumé fasadé sesa
realitet socio - politik, pér sa kohé ekziston njé Gjykaté Kushtetuese nuk vihet né diskutim

kompetenca e saj pér té béré interpretimin pérfundimtar té Kushtetutés.

Né Shqipéri, kjo e drejté/detyré e Gjykatés ka gené e sanksionuar pa asnjé ekuivok si né
Kushtetutén tranzitore té vitit 1992 (kur vendi sapo kishte nisur rrugétimin e tij né demokraci)
ashtu edhe né Kushtetutén aktuale té vitit 1998. Amendamentet e réndésishme qé iu béné

Kushtetutés né vitin 2016 vetém sa e pérforcuan kété parim.

Sidoqofté vlejné té pérmenden disa dallime midis 2 kushtetutave né ményrén e formulimit té késaj
kompetence. Kushtetuta tranzitore e listonte kompetencén pér interpretimin pérfundimtar té
Kushtetutés né té njéjtin nen ku jepeshin té gjitha kompetencat e tjera té Gjykatés. Ndérsa
Kushtetuta aktuale e pérmend até né njé nen té vecanté (i ndryshém nga neni ku listohen né ményré
shteruese kompetencat e Gjykatés). Késhtu prerogativa e pérgjithshme pér interpretimin
pérfundimtar t€ Kushtetutés sanksionohet né nenin 124 té Kushtetutés, i cili renditet i pari ndér
nenet gé kané té béjné me Gjykatén Kushtetuese dhe ka natyrén e njé neni hyrés gé pércakton
fizionominé e pérgjithshme té Gjykatés. Ndérsa lista shteruese e kompetencave jepet né njé nen
tjetér (neni 131).

Praktika e punés sé Gjykatés ka treguar se ndryshimet né ményrén e formulimit té dispozités qé
sanksionon kompetencén e Gjykatés pér té béré interpretimin pérfundimtar té Kushtetutés nuk
jané njé rastési. Pér fat té keq té dhénat gé na vijné nga travaux preparatoires lidhur me
ndérmendjen e legjislatorit kushtetues nuk jané plotésisht informuese. Né kéto kushte
jurisprudenca e Gjykatés dhe doktrina e sé drejtés kushtetuese jané munduar té hedhin drité mbi
njé dilemé gé, né njé faré ményre, vijon sot e késaj dite. Né ményré lakonike, kjo dilemé mund té
pérmblidhet si mé poshté:

“A éshté kompetenca e Gjykatés Kushtetuese pér té béré interpretimin pérfundimtar té Kushtetutés
njé kompetencé e mévetéshme, e ndryshme nga kompetencat e tjera té Gjykatés gé listohen né
ményré shteruese né nenin 131 té Kushtetutés?” Théné ndryshe: “A e parashikon Kushtetuta

kompetencén e Gjykatés pér té béré njé “deklarim” té thjeshté interpretues té Kushtetutés jashté



kontekstit té njé konflikti konkret? Apo, né té kundértén” “E drejta/detyra pér té béré interpretimin
pérfundimtar té Kushtetutés nuk duhet té konsiderohet si kompetencé e vecanté por thjesht si njé
ushtrim gé domosdoshmérisht bén Gjykata teksa ushtron kompetencat e tjera si p.sh. gjykimi i
ankesave té individéve, zgjidhja e konflikteve té kompetencave, gjykimi i pajtueshmérisé sé ligjeve

me Kushtetutén etj.”.

Mbajtja e njé géndrimi pérfundimtar pér kété dilemé nuk éshté thjesht me réndési teorike. Zgjidhja
e saj (dilemés), né njé ményré apo tjetrén, sjell ndryshime té réndésishme né praktikén e punés sé
Gjykatés. Késhtu p.sh. nése pranohet se prerogativa pér interpretimin dhe deklarimin pérfundimtar
té kuptimit té Kushtetutés ESHTE njé kompetencé e mévetéshme e Gjykatés, atéheré subjektet e
ndryshme gé legjitimohen pér té véné né lévizje Gjykatén do té legjitimoheshin gjithashtu pér té
kérkuar nga Gjykata sgarime dhe interpretime lidhur me ményrén sesi duhen kuptuar dhe zbatuar
dispozita té caktuara té Kushtetutés né ato raste kur veté Kushtetuta, né dukje, pérmban
kundérthénie. Théné ndryshe, kjo kompetencé nuk duhet kuptuar thjesht si njé mundési pér
interpretimin e Kushtetutés né kontekstin e njé konflikti konkret, por si njé mundési pér
harmonizimin dhe pajtimin e pjeséve/dispozitave té ndryshme té saj (Kushtetutés), pjesé té cilat
zbatohen drejtpérdrejt (p.sh. nga Parlamenti, nga Presidenti etj.) dhe qé kané treguar nga zbatimi
i tyre né praktiké gé mund té krijojné tensione ndérmjet organeve kushtetuese qé i zbatojné ato.
Kéto kérkesa do mund t’i drejtoheshin Gjykatés pa gené nevoja gé té keté lindur njé konflikt
kompetencash midis organeve kushtetuese ose pa lindur ndonjé dyshim pér papajtueshmériné e

njé ligji me Kushtetutén.

Né té kundértén, nése do pranohej se prerogativa pér interpretimin pérfundimtar té Kushtetutés
NUK ESHTE njé kompetencé e mévetéshme e Gjykatés, atéheré ményra e vetme pér t’i kérkuar
Gjykatés interpretimin pérfundimtar té dispozitave kushtetuese do té ishte ngritja e pretendimeve
pér papajtueshméri té njé ligji me dispozitat kushtetuese né fjalé ose ngritja e njé pretendimi pér
cenim té kompetencave té dhéna njé organi shtetéror nga Kushtetuta si rezultat i

veprimit/mosveprimit té njé organi tjetér shtetéror.

Natyrisht gé Gjykata Kushtetuese e Shqipérisé éshté pérballur me kété dilemé. Né té vérteté, duke
filluar nga viti 1992 deri né vitin 2014 Gjykata ka pranuar kérkesa dhe ka dhéné vendime pér
interpretimin abstrakt té Kushtetutés (pra jashté kontekstit té njé konflikti konkret) né 15 raste.
Kérkuesit gé vuné né lévizje Gjykatén né ato 15 raste kané qgené Presidenti i Republikés,
Parlamenti, Avokati i Popullit etj. Pra, zyrtarisht Gjykata ka pranuar se prerogativa pér
interpretimin pérfundimtar té Kushtetutés ESHTE njé kompetencé e mévetéshme e Gjykatés, dhe

se éshté e mundur té kérkohen nga Gjykata sgarime dhe interpretime lidhur me ményrén se si
duhen kuptuar dhe zbatuar dispozita té caktuara té Kushtetutés né ato raste kur veté Kushtetuta,
né dukje, pérmban kundérthénie. Né linjé me kété géndrim, jurisprudenca kushtetuese ka sqaruar
se Gjykata pranon dhe gjykon kérkesa qé kané té béjné me interpretime abstrakte té
Kushtetutés vetém nése problemi kushtetues buron direkt nga Kushtetuta dhe jo nga ligjet

gé dalin né zbatim té saj. Ky éshté géndrimi zyrtar i Gjykatés lidhur me kété céshtje?.

Natyrisht gé ky ka gené njé vendim i véshtiré. Duke i njohur vetes té drejtén pér té interpretuar
Kushtetutén jashté kontekstit t& njé konflikti konkret, Gjykata rrezikon té uzurpojé territorin e
legjislatorit kushtetues. Pakica e gjyqtaréve (4 nga 9 syresh) i géndroi mendimit se Kushtetuta nuk
ka parashikuar njé kompetencé té mévetéshme pér interpretimin e Kushtetutés jashté kontekstit té

njé konflikti real®.

E vetédijshme pér réndésiné e kétij géndrimi té saj, Gjykata, ndér vite, pérmes njé serie vendimesh,
ka pérvijuar njé kuadér rregullash dhe kriteresh pér ushtrimin e kompetencés interpretuese duke
akomoduar né njé masé té madhe edhe géndrimin e pakicés. Ky kuadér rregullash dhe kriteresh

mund té pérmblidhet si mé poshté:

Sé pari, Gjykata mund dhe duhet t& investohet pér interpretimin abstrakt té Kushtetutés vetém
nése interpretimi gé i kérkohet éshté i lidhur me njé mosmarréveshje konkrete, gé ka lindur si
pasojé e zbatimit ose kuptimit t& ndryshém/gabuar t€ normés kushtetuese. N& té kundértén

vendimet e Gjykatés do kishin natyrén e njé opinioni pér ményrén se si duhet té sillen, né té

2 Tagrat gé i jep neni 124 i Kushtetutés, roli dhe funksioni i Gjykatés Kushtetuese éshté gé népérmjet vendimeve té
transformojé dispozitat kushtetuese nga abstrakte-metafizike, né substanciale dhe konkrete, duke i garantuar
mbrojtje kushtetuese situatave juridike né té cilat ndodhen individét. Pér shkak te veté formeés ekstremisht kongize
gé kané dispozitat kushtetuese, népérmjet vendimeve, pra interpretimit gé¢ ben Gjykata, béhet e mundur gé
Kushtetuta té jeté “e gjallé”, gé do té thoté se Gjykata i péershtatet evolucionit qé béjné vlerat né vendin toné, duke
garantuar qé vlera té reja, té cilat ndoshta nuk ishin né vémendje té hartuesve té Kushtetutés, té marrin dinjitet,
njohje dhe, mbi té gjitha, mbrojtje kushtetuese. Pér veté faktin se norma kushtetuese behet realitet gjaté
interpretimit, pra gjaté procesit vendimmarrés té Gjykates, e ben kété té fundit pa diskutim burim té sé drejtés, per
mé tepér e bén até njé burim parésor té saj, duke pasur parasysh se neni 4 i Kushtetutés parashikon se Kushtetuta
eshté ligji me i larté né Republikén e Shqipérisé .

3 “Neni 124 nuk rregullon kompetencat konkrete qé Kushtetuta i ngarkon Gjykatés Kushtetuese por, si dispozité e
paré e bllokut té dispozitave gé rregullojné pozitén e saj si organ kushtetues, géllimi i saj éshté té pércaktojé né esencé
funksionin themelor té késaj Gjykate - garantimi i respektimit té Kushtetutés dhe interpretimi pérfundimtar i saj —
ndérsa rastet se kur kjo Gjykaté investohet pér té realizuar funksionin e saj interpretues, specifikohen né dispozita té
tjera... Kushtetuta, duke numéruar rastet se kur investohet Gjykata pér interpretim, ka “nénkuptuar ” se njé gjé e tillé
nuk mund té béhet pa lindur nevoja e interpretimit. Nga ana tjetér, interpretimet e llojit té nenit 124, mund té jené
jashté kontekstit t¢ nevojave gé shtron praktika. Duke gené té tilla, kéto lloj interpretimesh jané té véshtira dhe mund
te ¢ojné edhe né géndrime jokoherente. Pérkundrazi, interpretimi i Kushtetutés, i nxitur nga nevoja, mund ta bénte
kéte edhe mé té lehté”.

ardhmen, institucionet shtetérore ose do té pérfundonte duke ushtruar njé kontroll ex ante té

veprimtarisé sé kétyre institucioneve, pa pasur njé mosmarréveshje konkrete.

Sé dyti, kérkohet gé organet, té cilat zbatojné normén kushtetuese, té kené mbajtur géndrimin e
tyre pér kuptimin/interpretimin e késaj norme. N¢ jurisprudencén e saj Gjykata ka vlerésuar se
géndrimet e mbajtura nga njé organ pér interpretimin e normave konkrete t¢ Kushtetutés, gé
shprehen népérmjet vendimeve t& kétij organi, jané té mjaftueshme pér kryerjen e njé interpretimi

pérfundimtar nga ana e Gjykatés.

Sé treti, Gjykata e ushtron kété kompetencé nése vleréson se problemi kushtetues ka ardhur si
pasojé e paqgartésive né zbatimin e veté normés kushtetuese dhe jo nése pér zgjidhjen e tij nevojitet
ndryshimi i ligjeve té zakonshém, sepse né té kundért ajo do té merrte kompetencat e organeve té

tjera, né kété rast té legjislatorit.

Né véshtrim té sa mé sipér, mund té thuhet se Gjykata ia ka dalé gé té pércaktojé garté kufijté e
ushtrimit té kontrollit abstrakt t¢ normés kushtetuese duke ruajtur, nga njéra ané, rolin e saj si njé
interpretuese supreme e Kushtetutés dhe, nga ana tjetér, duke iu shmangur rrezikut té€ shndérrimit

né njé organ késhillimor té pushteteve té tjera ose né njé organ ligjvénés pozitiv.

Gent Ibrahimi
Tirané mé 01.09.2023

